
SSURXONDARYO VILOYATIDA 

AHOLINING UY-JOY 
BILAN TA’MINLANGANLIK 

DARAJASINI TAHLILI

Ibragimov Qobil To‘xtamishovich
Termiz davlat Pedagogika instituti

Annotatsiya: Ushbu maqolada aholining uy-joy bilan ta’minlanganlik darajasi tahlil qilingan. Surxonadaryo viloyati misolida 
2017–2023-yillarda kreditni hisobga olgan holda uy-joy sotib olish imkoniyati indeksini hisoblab chiqildi. Shuningdek, 
2022-yil uchun huddudagi aholining uy-joy bilan ta’minlanganlik darajasi hisoblanib, me’yorlashtirildi. Viloyat tumanlari 
aholisining uy-joy bilan ta’minlanganlik darajasini “juda past” (10,7–12,0), “past” (13,0–15,0) va “qoniqarli” (15,0 dan 

yuqori) baholash uslubiyati  mezoni hisobiga takomillashtirilgan.

Kalit so‘zlar: aholining uy-joy bilan ta’minlanganlik darajasi, kreditni hisobga olgan holda uy-joy sotib olish imkoniyati, 
me’yorlashtirish.
Abstract: This article analyzes the level of housing provision of the population. In the case of Surkhonadarya region, the 
housing affordability index was calculated taking into account the loan in 2017-2023. Also, the level of housing provision 
of the population in the area for 2022 was calculated and standardized. Methodology for assessing the level of housing 
provision of residents of regional districts as "very low" (10.7–12.0), "low" (13.0–15.0) and "satisfactory" (above 15.0) 

improved at the expense of the criterion .

Key words: the level of housing provision of the population, the possibility of buying a house taking into account a loan, 
standardization.
Аннотация: В данной статье анализируется уровень обеспеченности жильем населения. В случае Сурхонада-
рьинской области индекс доступности жилья рассчитан с учетом кредита в 2017–2023 годах. Также рассчитан и 
нормирован уровень обеспеченности жильем населения района на 2022 год. Уровень обеспеченности жильем 
жителей районов района “очень низкий” (10,7–12,0), “низкий” (13,0–15,0) и “удовлетворительный” (15,0 выше ) 

методика оценки. улучшается по критерию .

Ключевые слова: уровень обеспеченности жильем населения, возможность приобретения дома с учетом кредита, 
стандартизация.

K I R I S H
Sir emaski, turar joy kishi hayotidagi birlamchi masalalardan birridir. Aholining uy-joy bilan ta’minlanganlik 

darajasi aholi uchun mavjudligi farovonlik darajasini ifodalovchi ko‘rsatkichlardan biridir. Mamlakatimizdagi 
aholining sezilarli qatlami yoshlar va o‘rta yoshlardan tashkil topgan. Demakki, aholining uy-joy bilan ta’milan-
ganlik darajasini tahlil qilish va ushbu ko‘rsatkichni yanada yaxshilash mamlakatimiz iqtisodiyotining dolzarb 
muammolaridan biridir. 

Adabiyotlar tahlili. Keling, aholining uy-joy bilan ta’minlanganlik masalasiga to‘xtalaylik. Ushbu masala bilan 
xorij va mahalliy olimlar izlanishlar olib brogan va o‘z fikrlarini ilgari surgan. Xususan, mamlakatda aholining 
uy-joy bilan ta’milanganlik darajasini o‘rganishda M.R Sadikov ilmiylar izlanish olib borgan. Muallif tomonidan 
ushbu maqolasida Rossiya federatsiyasining 2000-2014 yillar uchun tahlili qiligan. E. V. Sokolova rivojlangan 
davlatlarda uy-joy ta’minotini tahlil qilgan. Muallif ushbu maqolada G 7 mamlakatlardagi aholining uy-joy bilan 
ta’milanganlik darajasini baholagan. K.Shishkina, E. Kashina, K.Chepeleva va Z.Shemelevalar uy-joyning 
arzonligini baholashning zamonaviy usullarini tadqiq qilgan. Shuningdek, Tambov texnika universiteti izlanuv-
chilari С. П. Спиридонов, О. П. Штанько lar ham mazkur mavzuga atroficha yondashgan1. Ushbu maqolada 
mualliflar Rossiya Federatsiyasida uy joy bozorini SWOT tahlil qilishgan.

1 С. П. Спиридонов, О. П. Штанько Жилищная обеспеченность регионов как один из основных факторов улучшения качества 
жизни населения

T A D Q I Q O T  M E T O D O L O G I YA S I
Ilmiy maqolani tayyorlash jarayonida ma’lumotlarni guruhlash, qiyosiy tahlil, analiz va tizimli tahlil, taqqos-

lash hamda analitik baholash usullaridan unumli foydalanildi. Bundan tashqari, muallif tomonidan solishtirish va 
mezonlashtirish ishlari amalaga oshirildi. 

T A H L I L  V A  N A T I J A L A R  M U H O K A M A S I
Hudud aholisining uy-joy bilan ta’minlanganlik darajasini tahlil qilish rivojlangan mamlakatlarda ushbu 

ko‘rsatkichni qaraylik. So‘ngra MDH davlatlari bo‘yicha va eng so‘nggida mamlakatimiz viloyatlari bo‘yicha tah-
lilini kuzataylik. Ushbu hisob-kitoblar uy-joy uchun bozorning o‘rtacha bahosi va aholi jon boshiga daromadning 
o‘rtacha arifmetik qiymatlari uchun amalga oshiriladi;

Bu yerda har bir oilada o‘rta hisobda 3 nafar aholi bor, xonadonning o‘rtacha maydoni (har bir kishi uchun 
hisoblangan.

 (1)

Bu yerda K – uy-joydan foydalanish koeffitsiyenti
C – 1m2 – uyning 1 yillik narxi, 
DC – bir kishi uchun oyiga to‘g‘ri keladigan daromad.
Yuqoridagi ifodani hududning iqtisodiy va demografik holatidan kelib chiqib o‘zgartirishni taklif etamiz. 

 (1)

C – 1m2 – uyning 1 yillik narxi;
ZY – bir kishi uchun normal yashashi uchun zarur bo‘ladigan yer maydoni 
YD – oilaning bir yillik daromadi 
Umuman olganda, kreditni hisobga olgan holda uy-joy sotib olish imkoniyati indeksi quyidagicha aniqla-

nadi:
KBUS – kredit bilan uy-joy sotib olish imkoniyati indeksi [11]. 
Bu yerda:
ε – oila daromadining kreditni to‘lashga sarflanishi mumkin bo‘lgan maksimal ulushi (qabul qilingan 0,5);
RMT-uy-joy sotib olish uchun ishlatiladigan kredit bo‘yicha oylik to‘lov(pul birligida)

 (2)

Keling, rivojlangan ba’zi mamlakatlarda uy-joy bilan ta’minlanganlikning tahlilini qaraylik [12].

1-jadval: Rivojlangan G 8 mamlakatlarida uy-joy bilan ta’minlanganlik darajasi
Mamlakat 1 kishiga to‘g‘ri keladigan yashash maydoni 

1.AQSH 69,7
2.Avstraliya 62,4
3.Buyuk Britaniya 44
4.Germaniya 42,9
5.Fransiya 39,9
6. Kanada 40
7.Koreya Respublikasi 40,8
8. Rossiya Federatsiyasi 25,2

Jadvaldan ko‘rinib turibdiki, G8 mamlakatlarida tahlil qilinayotgan ko‘rsatkich qiymati 25,2 dan 67,7 gacha 
qiymatlarni qabul qilmoqda. O‘rtacha qiymatda esa tahlil qilingan mamlakatlarda 45,6 ni tashkil etmoqda. Eng 
past qiymatga ega mamlakat Rossiya Federatsiyasi bu borasida bir kishi boshiga 30 kvadrat metrni ta’minlash 
darajasiga faqat 2030-yilga qadar erishish rejalashtirilgan [6].

Agar tahlilni MDH mamlakatlari misolida qaralsa, 2023-yilda mamlakatimiz 18,5 m2 natija bilan 7-o‘rinni 
egallagan [10]. Bu o‘rinda hukumatimiz tomonidan so‘nggi yillarda aholining sifatli uy joy bilan ta’minlashga doir 
bir qancha amaliy ishlar qilinmoqda [11]. 

SMamlakatimizda bu ko‘rsatkich 2022-yilning 1-yanvar holatiga respublika bo‘yicha o‘rtacha bir kishiga 

to‘g‘ri keladigan uy-joy maydoni 18,2 m2 ni tashkil etib, 2021-yilga nisbatan o‘rtacha 2,2 m2 ga ko‘paygan ).
Bir kishiga to‘g‘ri keladigan uy-joy bilan ta’minlanish darajasining eng yuqori ko‘rsatkichi Xorazm (24,3 m2) 

va nisbatan kichik ko‘rsatkichi esa Andijon (13,3 m2) viloyatlarida qayd etilgan. 
Agar Surxondaryo viloyati miqyosida 2010–2022-yillar bo‘yicha tahlil qilinganda esa 2-jadvalni ko‘rish 

mumkin.

2-jadval: Aholining uy-joy bilan ta’minlanish darajasi2 [3]

 2020-y. 2021-y. 2022-y.
Surxondaryo viloyati 12,8 13,9 13,7
Termiz sh. 13,9 14,4 14,3
Oltinsoy 16,5 13,8 13,5
Angor 14,5 14,9 14,7
Bandixon 12,7 14,5 14,2
Boysun 17,3 15,7 15,4
Muzrabot 12,3 12,2 12,0
Denov 10,6 14,3 14,1
Jarqo‘rg‘on 10,2 15,0 14,7
Qumqo‘rg‘on 10,3 10,9 10,7
Qiziriq 12,0 12,3 12,0
Sariosiyo 13,4 14,2 13,9
Termiz 17,3 20,8 20,6
Uzun 13,4 13,4 13,2
Sherobod 14,4 12,0 11,7
Sho‘rchi 10,7 14,8 14,4

Jadval tahlil qilinganda viloyat bo‘yicha bir nafar aholi uchun to‘g‘ri keladigan uy-joy maydoni 13,5 m2 qiy-
mati atrofida o‘zgarib turganligini kuzatish mumkin. 

Jadvaldan ko‘rinib turibdiki, hududning Sho‘rchi, Qumqo‘rg‘on, Jarqo‘rg‘on, Denov tumanlaridan bir nafar 
aholiga to‘g‘ri keladigan uy-joy maydon o‘rtacha 10 m2 atrofida, Qiziriq, Muzrabot, Bandixon, Termiz shahri 
uchun 12 m2 dan 13,9 m2 gacha bo‘lgan oraliqda o‘zgargan bo‘lsa, Sherobod hamda Angor tumanlarida bu 
ko‘rsatkich 14 m2 atrofida qiymatni qabul qilgan. Termiz, Boysun va Oltinsoy tumanlarida 16,5 m2 va undan 
yuqori qiymatlarni qabul qilgan. Tahlil natijalari shuni ko‘rsatmoqdaki, hudud uchun bir nafar aholiga to‘g‘ri kela-
digan uy-joy maydoni qiymatini oshirish zaruriyati dolzarb masaladir. Demak, yaqin yillarda rejalashtirilayotgan 
uy joy qurilish massivlarini tanlayotganda Termiz, Boysun va Oltinsoy tumanlarining imkoniyatini hududning 
qolgan tumanlariga nisbatan yuqoriroq deb hisoblasa maqsadga muvofiq bo‘ladi.

2022-yil uchun hududdagi aholining uy-joy bilan ta’minlanganlik darajasini me’yorlashtirib quyidagi jadval 
hosil qilindi. Me’yorlashtirish uchun ushbu formuladan foydalanildi [4].

 [1]

3-jadval: 2022-yil uchun huddudagi aholining uy-joy bilan ta’minlanganlik darajasi3

Hudud nomi Bir nafar aholiga to‘g‘ri keladigan uy-joy maydoni, kv.m Me’yorlashtirilgan qiymat
Surxondaryo viloyati 13,7 0,(30)
Termiz sh. 14,3 0,(36)
Oltinsoy 13,5 0,(28)
Angor 14,7 0,(40)
Bandixon 14,2 0,(35)

2 O‘zbekiston Respublikasi Prezidenti huzuridagi Statistika agentligi Surxondaryo viloyati statistika boshqarmasining surxonstat.uz 
sayti ma’lumotlari.

3 O‘zbekiston Respublikasi Prezidenti huzuridagi Statistika agentligi Surxondaryo viloyati statistika boshqarmasining surxonstat.uz 
sayti ma’lumotlari.

Boysun 15,4 0,(47)
Muzrabot 12,0 0,(13)
Denov 14,1 0,(34)
Jarqo‘rg‘on 14,7 0,(40)
Qumqo‘rg‘on 10,7 0
Qiziriq 12,0 0,(13)
Sariosiyo 13,9 0,(32)
Termiz 20,6 1
Uzun 13,2 0,(25)
Sherobod 11,7 0,(10)
Sho‘rchi 14,4 0,(37)

Yuqoridagi [1] formula orqali hududdagi uy-joydan foydalanish koeffisentini topish masalasini qaraylik 
hamda kredit bilan uy-joy sotib olish imkoniyati indeksini hisoblaylik. Olingan statistik ma’lumotlarga ko‘ra bir 
oilaga 2 nafar farzand to‘g‘ri kelmoqda. Demak, [1] formuladagi 3 ning o‘rniga 4 ni qo‘yib hisoblash maqsadga 
muvofiq bo‘ladi. 

 [2]

Demak, yaqin yillarda rejalashtirilayotgan uy joy qurilish massivlarini tanlayotganda Termiz, Boysun va 
Oltinsoy tumanlarining imkoniyatini hududning qolgan joylariga nisbatan yuqoriroq deb hisoblasa maqsadga 
muvofiq bo‘ladi. 

Hudud aholisining kreditni hisobga olgan holda uy-joy sotib olish imkoniyati indeksini formula orqali 
aniqlaylik.

 [3]

ε – oila daromadining kreditni to‘lashga sarflanishi mumkin bo‘lgan maksimal ulushi (qabul qilingan 0,5);
RMT – uy-joy sotib olish uchun ishlatiladigan kredit bo‘yicha oylik to‘lov(pul birligida)
DC – bir kishi uchun oyiga to‘g‘ri keladigan daromad.

4-jadval: Hudud aholisining uy-joy sotib olish uchun ishlatiladigan kredit bo‘yicha oylik to‘lovini hisoblash4

Yillar
Bir kishi uchun oyiga 

to‘g‘ri keladigan 
daromad (DC)

Uy-joy sotib olish uchun 
ishlatiladigan kredit bo‘yicha 

oylik to‘lov (RTM)

Kreditni hisobga olgan holda 
uy-joy sotib olish imkoniyati 

indeksini (KBUS) 
2017 1 108 795 845 465 1,97

2018 1 351 620 987 465 2,05

2019 1 775 617 1 145 780 2,32

2020 2 100 181 1 412 475 2,23

2021 2 336 746 1 675 465 2,09

2022 2 770 761 1 804 285 1,97

2023 3 277 781 1 958 475 2,12

Ma’lumki, qiymatlar asosida uy-joy bozorlarini arzonlik mezonlari bo‘yicha tasniflash mumkin. 
K < 3 da uy-joy bozori qulay; K=3-4 da uy-joy unchalik arzon emas; K>5 uy-joy sezilarli darajada arzon deb 

hisoblash mumkin [12]. 

X U L O S A  O ‘ R N I D A
Tahlil qilingan 2017–2023-yillarda hududda uy-joy bozorlarini arzonlik mezonlari juda yaxshi. Ushbu koeffi-

siyenti yanada yaxshilash uchun bizning fikrimizcha, uy-joy bozorlarini arzonlik darajasini oshirish uchun aholi-
ning yillik daromadini hisoblashda hudud demografik holatini inobatga olish zarur. 

4  Muallif ishlanmasi. 

SHudud demografik holatiga ko‘ra viloyat aholisining aksariyat qismi qishloq joylarda istiqomat qiladi. Bu esa 

hudud aholisining daromadiga dehqonchilik, chorvachilik kabi qo‘shimcha manbalar ijobiy ta’sir qilishini ko‘rsa-
tadi. Yuqoridagi ifodani hududning iqtisodiy va demografik holatidan kelib chiqib o‘zgartirishni taklif etamiz. 

Bu o‘rinda hudud aholisining kreditni hisobga olgan holda uy-joy sotib olish imkoniyati indeksini quyidagi 
formula orqali aniqlaylik5.

 [4]

C – 1m2 – uyning 1 yillik narxi;
ZY – bir kishi uchun normal yashashi uchun zarur bo‘ladigan yer maydoni 
YD – oilaning bir yillik daromadi 
Ushbu formula orqali aholining doimiy ish o‘rniga ega bo‘lmagan qismi uchun ham uy-joy sotib olish 

imkonini beradi. Faqat buning uchun oilaning bir yillik daromadini hudud soliq inespeksiyasidan ro‘yxatdan 
o‘tkazish talab etiladi. Bu esa hozirda uy-joy sotib olish zaruriyati mavjud bo‘lgan aholining ma’lum qatlami 
uchun ayni muddaodir. 

